
Нозима ҲАМДАМОВА  
Бухоро давлат университети 

 физика кафедраси таянч докторанти 

 

ЎҚУВЧИЛАРНИНГ ИЖОДКОРЛИК ҚОБИЛИЯТЛАРИНИ 
ШАКЛЛАНТИРИШДА МУҚОБИЛ ЭНЕРГИЯ МАНБАЛАРИ 
ҚУРИЛМАЛАРИДАН ФОЙДАЛАНИШ ИМКОНИЯТЛАРИ 

 

Мазкур мақолада фан-техника тараққиёти шароитида ўқувчиларнинг ижодкорлик 

қобилиятларини шакллантириш шарт-шароитлари, ўқувчиларнинг ижодий ишларини ташкил 

этишнинг педагогик ва психологик хусусиятлари, ўқувчиларнинг ижодкорлик қобилиятларини муқобил 

энергия манбалари қурилмаларини лойиҳалаш ва ясаш орқали шакллантириш имкониятлари баён қили-

нади.  

Калит сўзлар: ихтиро, ижодий изланиш, техник ижодкорлик, илмий-техник ғоялар, 

ижодкорлик технологияси, ижодкорлик қобилияти  

 В статье рассмотрены  способы  формирования творческих способностей учеников в условиях 

научно-технического развития, педагогические и психологические особенности организации 

творческой деятельности учеников, возможности формирования  творческих способностей учеников  

путем  проектирования и создания устройств альтернативного источника энергии. 

 Опорные понятия: изобретение, творческое исследование, техническое творчество,  научно-

технические идеи, технология творчества, творческая способность. 

 The article discusses the ways of forming students' creative abilities in the conditions of scientific and 

technological development, pedagogical and psychological features of the organization of students' creative 

activity, the possibilities of forming students' creative abilities by designing and creating devices of an 

alternative energy source. 

 Key words: invention, creative research, technical creativity, scientific and technical ideas, technology 

of creativity, creativity 

 

Ҳозирги вақтда халқ xўжалигининг барча тармoқларига инновацион техника ва технологиялар 

кенг татбиқ қилинмоқда. Ушбу техника ва технологияларнинг жорий қилиниши натижасида янги 

илмий-теxник ғoялар амалиётга жорий этиляпти, ишлаб чиқаришнинг турли тармоқларида фойдала-

нишга мўлжалланган турли механизм ва машиналарнинг янги такомиллашган вариантлари яратилади. 

Бу сoҳада ресурсларни тежайдиган янги технологияларни кенг миқёсда жорий этилиши, меҳнат 

унумдoрлигини ва маҳсулoт сифатини oширишга хизмат қилади. 

Инсоният тарихи тараққиётининг барча даврларида ижодий изланишлар, ихтиролар жамият 

ривожланишининг асосий ҳаракатлантирувчи омили сифатида хизмат қилган. Барча даврларда ёш 

авлодни ижодий изланишга, ижодий меҳнатга ўргатиш, фан-техника тараққиёти шароитида иннова-

цион техника ва технологиялар тўғрисидаги билимлар билан таништириб бориш энг долзарб вазифа 

ҳисобланган. 

Табиийки, техника ва технология соҳасига оид бўлган турли хил муаммолар ишлаб чиқаришда 

кўплаб учраб туради ва уларни бартараф этмасдан туриб ишлаб чиқаришда самарадорликни ошириб 

бўлмайди. Кўплаб ишчи, техник ва муҳандис ходимлар ишлаб чиқариш жараёнини яхшилаш ва 

такомиллаштиришга қаратилган рационализаторлик ва ихтирочилик таклифларини кўтариб чиқмоқ-

далар. Бу таклифларга мувофиқ айрим асбоб-ускуналар яратилмокда, янги технологик жараёнларга 

асос солинмокда. Бундай рационализаторлик ва ихтирочилик таклифини ўртага ташлаётган кишилар 

техник ижодкорлик бўйича маълум даражада билим ва кўникмаларга эга бўлиши, техник ижодкорлик 

усулларидан хабардор бўлиши керак. Табиийки, бундай билимларни олиш ишлари мактаб давридан 

бошланади. Мактабда ўқувчиларнинг олган дастлабки билимлари шу соҳадаги ишларни чуқурлашти-

ришга ва давом эттиришга бир туртки бўлиши мумкин. Мустақил ҳаётга кириб келаётган ҳар бир 

ўқувчи-ёшга илмий-техник, иқтисодиёт ва ишлаб чиқариш асосларига оид замонавий билимлар бериш, 

уларни ақлан ва жисмонан ривожлантириш, меҳнатга ижодий муносабатда бўлишни тарбиялаш муҳим 

аҳамиятга эга. 

Шахснинг ижодкорлик соҳасида эришадиган муваффақиятлари даражасини белгиловчи асосий 

омил унинг эгаллаётган ёки шуғулланаётган ижодий фаолияти турини тўғри танлагани ва айни пайтда 

шахснинг ўзи ижодий талабларга қай даражада жавоб бера олиши билан белгиланади. 

Ўқувчиларнинг ижодий ишларини ташкил этиш ўзига хос мураккаб жараён бўлиб, унда қуйидаги 

педагогик ва психологик хусусиятлар ҳисобга олиниши лозим: 

1. Ўқувчиларнинг ижодий фаолиятини ташкил этишда уларнинг ёши, билим даражаси ва меҳнат 

кўникмаларига тўғри келадиган ишларни танлаш, шуларга мос келувчи буюмларни ясаш керак. Шу 

билан бирга бир хил ёшдаги ўқувчиларнинг жисмоний ва ақлий хусусиятлардаги фарқни ҳам ҳисобга 

олиш зарур. Бунинг учун буюмларнинг мураккаблик даражасидан фойдаланиб иш кўрган маъқул. 

2. Ижодий ишларда ўқувчиларга келажакда ишлатса бўладиган, уларнинг маълум бир эҳтиёжини 

қондирадиган буюмларни тайёрлаш зарур. 

 3. Ўқувчиларни бирданига ижордкорликка ўргатиб бўлмайди. Балки уларга янгилик киритиш 

ишларини бардошлилик ва моҳирлик билан оз-оздан, аста-секин, босқичма-босқич ўргатиб бориш 

керак. 

4. Иш давомида ўқувчилар томонидан билдирилган таклифларни, амалга оширилган ишларни, 

айниқса, янгиликларни ўз ўрнида изоҳлаб бориш керак. 

5. Ўқувчиларга ижодкорлик осон иш эмаслигини, бунинг учун бошқа фанлар бўйича ҳам 

билимлар зарур бўлишини уқтириб бориш лозим. 

6. Маълум бир буюмни тайёрлаш юзасидан топилган янгиликни бошқа буюмларга ҳам қўллаш 

мумкинлигини эслатиб ўтиш зарур [1, б. 36]. 

Бугунги кунда техник ижодкорлик фаолиятининг маҳсули замон талаблари даражасида бўлиши 

учун энг сўнгги ахборотлардан фойдаланиш зарурати юзага келмоқда. Маълумки, ўқувчиларга 

политехник таълим бериш, уларни касб-ҳунарга йўналтиришни амалга ошириш, физика, кимё, 

биология ва технолгия каби фанлардан дарс ва дарсдан ташқари машғулотлар жараёнида амалга 

оширилмоқда. Ўқувчиларни техника асослари билан таништириш қуйидаги йўллар билан амалга 

оширилади: ўқитувчининг баёни, техник мазмунга эга бўлган масалалар ечиш, лаборатория 

машғулотларини ўтиш жараёнида, дарсдан ташқари машғулотларда, ўқувчилар томонидан қурил-

маларни кузатиш, баъзи техник қурилмаларнинг моделларини ясаш ва ҳоказолар [3, 4]. Шу сабабли 

дарс ва дарсдан  ташқариш машғулотларда ижодкорлик технологиясини ривожлантириш жараёнида 

ўқувчиларга фан-техника технологияларнинг энг сўнги ютуқлари тўғрисида ахборотлар бериш билан 

бир қаторда, ижтимоий-иқтисодий, экологик ва энергетик муаммолар билан таништириб бориш 

долзарб масалалардан бири ҳисобланади. 

Ҳозирги пайтда ер юзида аҳоли сонининг йил сайин ошиб бориши ҳамда фан-техниканинг тез 

суръатларда ривожланиб бориши ижтимоий-иқтисодий, экологик ҳамда энергетик муаммоларнинг 

вужудга келишига сабаб бўлмоқда [2, 5]. Ижтимоий-иқтисодий, экологик ҳамда энергетик муам-

моларни ҳал этиш учун аҳолининг, айниқса, ёшларнинг энергиядан оқилона фойдаланиш маданиятини 

талаб даражасида шакллантириш, такомиллашган ҳамда юқори самарадорликка эга бўлган муқобил 

энергия манбалари қурилмаларидан ўқув материалларини тушунтиришда ўқув воситаси сифатида 

фойдаланиш, қурилмаларни лойиҳалашга доир билимларни эгаллаши лозим. 

Ўқувчиларга берилаётган муқобил энергия манбалари тўғрисидаги маълумотлар маълум тизим 

асосида амалга оширишни талаб этади. Муқобил энергия манбаларидан ҳисобланган қуёш энергияси 

асосида ишловчи паст ҳароратли қурилмаларнинг тузилиши ва ишлаш жараёни тўғрисидаги маълумот 

беришдан аввал “Иссиқ қути”нинг тузилиши ва ишлаш жараёни тўғрисидаги маълумотлар тўғрисида 

хабардор бўлишни талаб этади.  

Чунки муқобил энергия манбалари асосида ишловчи “Паст ҳароратли қурилмалар”нинг ишлаш 

жараёни бевосита “Иссиқ қути”нинг ишлаш жараёнига асосан ишлайди. “Иссиқ қути”нинг тузилиши 

ва ишлаш жараёни тўғрисида етарли маълумотга эга бўлмасдан туриб, “Паст ҳароратли қурилмалар” 

тўғрисида маълумот бериш мумкин эмас. 

Республикамизда муқобил энергия манбалари йўналишида бир қатор кашфиётлар, тадқиқот 

натижалари асосида бир қатор қурилмаларнинг янги вариантлари яратилган, қурилмаларни халқ 

хўжалигига татбиқ этиш бўйича етарлича тажрибалар тўпланган, аммо юқоридаги илмий-тадқиқотлар 

бўйича  маълумотлардан таълим тизимида фойдаланиш бўйича ечимини топиш лозим бўлган вазифа-

лар мавжуд. 

Дарсдан ташқари машғулотлар жараёнида 

ўқувчиларни ижодкорлик қобилиятларини 

шакллантиришда муқобил энергия манбалари асосида 

ишловчи қуритгичлар, сувчучитгичлар, сувиситгичлар, 

иссиқхоналар, шамол генераторлари, қуёш энергияси 

ёрдамида ишлайдиган мева сақлагичлар, қуёш 

фотоэлементлари, гелиоконцентраторлар, гелио-

ошхоналар, гелиопечлар каби қурилмаларнинг технологик 

харитасини чизиб, фанера, ёғоч, пластмассадан қилинган 

макет ва моделларини ясаш мумкин. Шунингдек, ҳозирги 

вақтда электр энергияси таъминотида фойдаланиб 

келинаётган қуёш фотоэлектрик тизимларидан 

фойдаланиб, хонадонларнинг электр таъминоти схемасини 

лойиҳалаш ва ясаш мумкин.  

         “Иссиқ қути”нинг тузилиши билан танишиб чиқсак. У 

ёғоч, металл ёки бетон қутидан иборат. Унинг асосига 

қораланган  металл ва тоғ тошлари, сув, қуритиладиган 

маҳсулот умуман, ёруғлик  нурларини  ютувчи  ишчи жисм 

ўрнатилади. Устки қисми  шиша ёки  полиэтилен плёнкаси билан қопланади (1-расм).  

Тайёрланган қути  жанубга қаратиб (20 – 40)о бурчакка ўрнатилади. Тушаётган ёруғлик 

нурларининг маълум бир қисми шишадан ўтиб ишчи жисм -  томонидан ютилади. “Иссиқ қути”да 

ҳароратни кўтарилишига иссиқхона ҳодисаси сабаб бўлади. Ушбу жараённинг физикавий талқини 

қуйидагича. Маълумки, жисм ҳарорати қанча юқори бўлса, ундан  тарқаладиган ёруғликнинг тўлқин 

узунликлари шунча кичик бўлади. Қуёшдан келаётган нурнинг тўлқин узунликлари қисқа бўлиб, 

бундай тўлқинларни шиша яхши ўтказади. Ютилган нурлар таъсирида қизиган  ишчи жисмнинг 

ҳарорати паст бўлгани учун у узун тўлқинларни  тарқатади. Бундай тўлқинларни шиша ўзидан  ёмон 

ўтказади. Натижада, қути ёруғлик тутувчи қафасга ўхшаб қолади. Ичкарида ҳарорат кўтарилади. Бу 

ҳодисага  иссиқхона ходисаси дейилади 5, б. 118 . 

Қуёшнинг   нур энергиясини  тўпламасдан ишлайдиган «иссиқ қути»  типидаги қуёш қурилма-

ларига паст ҳароратли қуёш қурилмалари  дейилади. Паст ҳароратли қуёш курилмаларига: 1) қуёш сув 

чучитгичлар; 2) қуёш сувиситгичлар; 3) қуёш иссиқхоналари ва парниклари; 4) қуёш қуритгичлар;          

5) қуёш мева сақлагичлари ва совутгичлари киради.  

Ўқувчилар «иссиқ қути»ни лойиҳалаш ва ясашга доир етарли даражада амалий кўникмаларга эга 

бўлганларидан кейин турли хилдаги паст ҳароратли қуёш қурилмаларини ясаб, синовдан ўтказишлари 

мумкин. Ҳозирги вақтда қуёш қурилмалари орасида энг кўп тарқалгани қуёш сув иситгичларидир. 

Қурилманинг тузилиши ва ишлаш жараёни билан қисқача танишиб ўтсак. 

«Иссиқ қути» типидаги турли хил қуёш сув иситгичлари, асосан, ёғоч яшик, ром ишчи сирт, 

қозон, шиша ва иситгичлар иссиқлик ҳимоясидан иборат бўлади. Қуёш нурлари иситгич шишасидан 

ўтгач, қора рангга бўялган қозонга тушади ва уни иситади. Натижада қозондаги сув ҳам исий бош-

лайди. Иссиқлик ҳимоялаш яхши амалга оширилса, иссиқлик ўтказувчанлик ва конвекция йўли билан 

иссиқлик йўқотиш камаяди. Қуёш сув иситгичларининг турлари жуда кўп бўлиб, улар бир-биридан, 

асосан қозонларнинг тузилиши билан фарқ қилади.  Республикамизда қуёш энергиясидан фойдаланиш 

бўйича илмий-тадқиқот ишлари олиб борилаётган олимлар қуёш сув иситгичларини қуйидаги турларга 

ажратади:  

1. Оддий сув идиши шаклидаги иситгичлар. 2. Нов шакл (лотокли)ли иситгичлар. 3. Бурма қувур 

(змейвик)ли иситгичлар. 4. Қувурли иситгичлар. 5. Ясси, ёпиқ иситгичлар . 

Олиб борилган тадқиқот ва кузатишлар натижасида юқорида келтирилган сув иситгичларнинг 

турлари орасида энг қулайи қувурли қуёш сув иситгичлари эканлигини кўрсатди. Кичикроқ ўлчамга 

эга бўлган сув иситгичларининг юзи бир қават шиша, каттароқ ўлчамга эга бўлган иситгичлар эса икки 

қават шиша билан қопланади (2-расм). 

Агар сув иситгичидан 7-9 ой давомида фойдаланилса, улар олинган жойнинг географик 

кенглигига тенг бурчакка горизонтга қия қилиб ўрнатилади. Шу тарзда тайёр бўлган қурилма яна сув 

 
1-расм. «Иссиқ қути» ва унинг тузи-

лиши: 1-метал ёки бетон қути, 2- қути 

туби, 3-ойна. 

билан тўлдирилса, қуёш нурлари тушиши орқали иситиш натижасида иситгич ва идиш-аккумулятор 

бўйлаб сувнинг термосифон айланиши рўй беради. Иситгич юқорисидаги циркуляция қувури идиш-

аккумуляторнинг устки коллекторига нисбатан бир оз юқорироқ ўрнатилади. Идиш-аккумулятордаги 

сув сатҳи устки коллектор сатҳидан паст бўлмаслиги керак. Акс ҳолда, термосифон айланиши рўй 

бермайди. Идиш-аккумуляторни совуқ сув билан таъминлаш сув таъминоти тизими ёки бошқа бирор 

катта ҳажмли идиш (бочка)орқали бажарилади. Идиш-аккумулятордаги сув ҳароратижўмракни очиш 

ёки ёпиш билан бошқарилади. Ўзбекистон шароитида ёз мавсумида сирти              1
2

м  ясси коллектор 

самарадорлиги кунига 60-65 л 65-70o C ҳароратли иссиқ сувни ташкил этади. Ясси коллекторнинг ФИК 

амалда 50-55 % гача бўлиб, у қуёш энергиясининг оқими зичлигига, атроф муҳит ҳароратига боғлиқ 

бўлади [ 4, 113].  

Қурилмадан олинадиган тоза сув дистилланган сув ҳисобланади. Агар бундай қурилмалар 

ичимли сув танқис бўлган, ер ости сувларининг шўрланиш даражаси юқори бўлган чўл ҳудудларида, 

табиий талофатлар, эпидемия тарқалган ҳудудларга ўрнатилса, нафақат ичимлик сув эҳтиёжи ҳал 

бўлади, балки хавфли юқумли касалликлар тарқалишининг олди ҳам олинади. Ҳозирги кунда бундай 

қуёш қурилмаларининг иш унумдорлигини ошириш мақсадида қия поғонали сув чучитгичлардан 

фойдаланилади.  

Ушбу қурилмаларни ўқувчилар ўқитувчининг кўрсатмаси асосида тайёрлаши мумкин. Натижада 

ўқувчиларда ижодкорлик қобилиятларининг дастлабки элементлари шаклланади. Бу эса келажакда 

уларнинг ўзлари мустақил равишда турли қурилмаларни лойиҳалаш ва ясаш, янги вариантдаги 

такомиллашган қурилмаларни яратишга доир дастлабки амалий кўникмаларни шаклланишига хизмат 

қилади. 

